
Нашр индекси – 205.

Бекободда бодом 
гуллади. Баҳор эрта ки-
радиган вилоят жану-
бида жойлашган мазкур 
туманга тез-тез бориб 
турамиз. Газетамизнинг 
ўтган сонларида ёри-
тилган қисқичбақа, 
калифорния чувал-
чангларини етиштира-
ётганлар ҳам янгилик 
изловчи бекободликлар-
дир. Дарҳақиқат, номи-
дек обод туманга кириб 
борарканмиз, жойларда 
амалга оширилаётган 
ислоҳотларни кенг жа-
моатчиликка етказишга 
аҳд қилдик. 2

бўлишни  унутманг.

Пресс-тур

Долзарб мавзу

Дубай шаҳрида Бирлашган миллатлар ташкилоти-
нинг барқарор ривожланиш мақсадларини бутун дунё

да таъминлаш учун ташкил этилган 
Глобал тинчлик саммити ўтказил-

моқда. Унда 200 дан ортиқ  давлат-
дан делегатлар – тинчлик элчилари 

иштирок этмоқда.
Саммитда Ўзбекистондан тинчлик 

элчиси сифатида ПИС КЕНТ фарзанди 
 Нодира Рустамова қатнашмоқда.

ЯНГИЙЎЛ туманидаги “Писта-
лик” маҳалласида 330 ўринли  янги 

мактабнинг қурилиши якунига етиб 
қолди. Қурилиш “Торомуш” МЧЖ томо-

нидан бажарилмоқда.

ПАРКЕНТ тумани ҳокими 
Шоҳруҳ  Шоаҳмедов тумандаги  62 

та маҳаллада иш фаолиятини бошла-
ган  ҳоким ёрдамчилари ҳамда ёшлар 

етакчиларига компьютер жамланмала-
рини топширди.

ОҲАНГАРОН тумани “Ян-
гиобод” маҳалласида “Би-

нафша” номли 120 ўринга 
мўлжалланган 24сонли давлат 

мактабгача таълим ташкилоти қу-
рилиб, фойдаланишга топширилди.  

Муассасада “Салом боғча” тадбири 
ўтказилиб, болажонлар 4 та гуруҳга 

қабул қилинди.

БЎСТОНЛИҚ туманидаги 
12сонли мактабда «Миллий армия-

миз ёшлар нигоҳида» шиори остида 
ҳарбийватанпарварлик тадбирлари 

бўлиб ўтди. Шунингдек, «Қўмондон ва 
ёшлар» учрашуви ҳам ташкил қили-

ниб, унда ҳарбий оркестрнинг мусиқали 
чиқиш лари,  қуроласлаҳа ва ҳарбий техникалар кўргазмаси, 

қўл жанги усуллари намойиш этилди.

ЮҚОРИ ЧИРЧИҚ 
туманида ёшлар банд

лигини таъминлаш, 
уларнинг бизнес лойиҳа-

ларини амалга ошириш, 
истиқболли ташаббусларини 

қўллабқувватлаш мақсадида 
"Ёшлар дафтари"да рўйхатда 

турувчи 25 нафар хотинқизнинг ҳар бирига иккитадан – жами 
50 та замонавий  тикув машинаси тақдим этилди.

Хусусан, шу кунларда Бўка 
туманида яшовчи 14 нафар 
"Аёллар дафтари"га кири-
тилган хотин-қизларга адрас 
тўқиш бўйича маҳорат дарсла-
ри ўтилмоқда.

бармоқларИм
кон

ият "Раºс тушаётган"
Савдо-саноат палатаси Тош-

кент вилоя ти бошқармаси ва 
вилоят "Ҳунарманд" уюшмаси 
ташаббуси билан ҳудудлардаги 
банд бўлмаган аҳоли, айниқса, 
ёшлар, ишсиз аёллар ва кам 
таъминланган оилалар вакил-
лари адрас тўқишга бепул ўрга-
тилмоқда.

Хабарингиз бор, Оролбўйи ҳу-
дудини биргаликда ривожлан-

тириш мақсадида Қорақалпоғистон 
туман ва шаҳарлари ҳудудларга би-
риктирилган.

Хусусан, Мўйноқда Тошкент вилояти ҳокими вази-
фасини бажарувчи Зойир Мирзаев раҳбарлигидаги бир 
гуруҳ фаоллар, тегишли ҳудуд ҳокимлари ва бошқа 
мутасаддилар бир неча кун вазиятни ўрганиб, амалий 
ишлар режасини тузишди. 

Ўрганишлар натижасида Зойир Мирзаев вилоятга 
бириктирилган ҳудуд бўйича тақдимот ўтказди.

Унда вилоят ҳокими қуйидагиларни маълум қилди: 
– Мўйноқнинг 12 та маҳалласига Тошкент вилоя

тининг 12 та тумани ҳокимлари ва 40 нафар етакчи 
тадбиркорларимиз етиб келиб, 3 кун ишлашди. Туман 
билан танишганимизда – жами бюджет даромади 16,6 
млрд., харажати эса 92 млрд., яъни туман дотацияда 
экан. 

Тошкент вилоятидан 5 млрд. сўм ўтказиб бердик. 
Бу маб лағнинг бир қисмига 4 та ҳаммом қурилади. Ту-
мандаги 236 киши четдан қайтиб келди, 293 киши чет-
да. Мактаб гача таълим кўрсаткичи яхши – 91 фоиз, 
фақат иккита маҳаллада боғча йўқ, буни ҳам қуриб 
берамиз.

Мўйноқда Тошкент истироҳат боғини барпо қи-
ламиз, 5 мингта кўчат экамиз. 18 км. сув қувурини 
бир тадбиркоримиз зиммасига олди. Жами Мўйноққа 
Тошкент вилоятидан 32 млрд. сўм маблағ ажратила-
ди.

Тиббиёт билан танишганимизда 37 фоиз врач ва-
кант, бу 46 фоиз, яъни ярми бўш экан. Ҳар ой 20 нафар 
кексаларни Тошкент вилоятига олиб бориб, санаторий-
да даволатамиз. 100 нафар ўқувчиларни оромгоҳлари-
мизга олиб кетамиз. 24 нафар беморни вилоятимизга 
олиб кетиб, операция қилдирамиз, деди Зойир Мирза-
ев пировардида.

Тошкент вилояти ҳокимлиги
Ахборот хизмати

Зойир  МИРЗАЕВ:

МЎЙНОҚНИ
БИРГАЛИКДА 

РИВОЖЛАНТИРАМИЗ

ПЛАСТИК ЧИҚИНДИДАН
ИККИЛАМЧИ МА¥СУЛОТ
Қуйи Чирчиқда ишлаб чиқарилмоқда
Бугунги кунда дунё миқёсида 

чиқинди муаммоси энг дол-
зарб экологик масалалардан бири 
эканлиги ҳеч кимга сир эмас. Таҳ-
лилларга кўра, сўнгги йилларда 
маиший ва саноат чиқиндилари 
йилдан-йилга кўпайиб боряпти. 
Айниқса, ХХI асрда маиший чиқин-
дилар ҳажмининг ўсиши экологик 
барқарорликка жуда катта салбий 
таъсир кўрсатяпти.

Хўш, нега чиқинди тобора кўпайиб 
бормоқда?

БЕКОБОДДАН ЯНГИЛАНИШ ШАМОЛЛАРИ

Интилиш

Давра суҳбати

Эътибор

Семинар

Бунинг асосий сабабла-
ридан бири фойдаланиш 
муддати ўта қисқа бўлган бу-
юмларнинг кўплаб ишлаб 
чиқарилишидир. Ўйлаб кўринг, 
бундан юз йиллар илгари 
деҳқонлар томонидан етишти-
рилган маҳсулотлар қадоқсиз, 
қайта ишловсиз дастурхонга 
етказилган. Ҳозирчи? Барча-
си бежирим қадоқда. Уларнинг 
сонсаноғи йўқ.

Чиқиндиларнинг кўп миқдо-

рини ана шу кимёвий 
моддалардан ясалган 
бир марталик поли-
этилен, пластмасса, 
шиша идишлар ташкил 
этади. Бу дунёнинг энг 
ривожланган давлат-
ларидан бизгача етиб 
келган. Сабаби, товар 
қадоғи унинг нархини 
бир неча баробарга 
оширади. Масалан, ўз-
бекистонликлар минг 
сўмдан икки юз сўмини айнан 
товарнинг қадоғи учун тўлай-
дилар. Баъзи бир товарлар-
нинг қадоғи бунданда қиммат. 
Оддий мисол, супермаркет-
ларда харид қилган маҳсу-
лотингизни солиб берадиган 
пакетлар нархини биласизми? 
Албатта, бу истеъмолчи учун 
қулайлик яратсада, табиат 
учун зарарлидир. Шунинг учун 
ҳам бугунги кунда чиқиндини 
қайта ишлашга эҳтиёж ортиб 
бормоқда.

Пластик чиқиндиларни 
қайта ишлаб чиқаришга ихти-
сослашган “Sanfa Products” 
масъулияти чекланган жамия

ти Ўрта Осиёда ягона бўлиб, 
бир нечта корхоналарни бир-
лаштирган ҳолда ягона кластер 
тизимини йўлга қўйган. Қуйи 
Чирчиқ туманида жойлашган 
“Sanfa Engineering” корхона-
сида пластик қадоқларни қай-
та ишлаш орқали иккиламчи 
нотўқима гео текстиль маҳсу-
лотлари, линолеум учун таг 
қисм ҳамда енгил саноат учун 
синтепон ишлаб чиқарилади.

– Пластик чиқинди барча 

маиший чиқиндиларнинг 40 
фоизини ташкил қилади, – 
дейди корхона менежери Те-
мур Акрамов. – Бошқалардан 
фарқли ўлароқ, пластик нур 
ва бактериялар таъсирида 
деярли парчаланмайди. Унинг 
йўқ бўлиб кетиши учун 200 
йил керак. Бундан ташқари, 
қадоқдаги хлор бирикмалари 
атмосферага чиққанида, қуёш 
нурлари таъсирида ундан хлор 
атомлари ажралиб чиқади. 
Бунинг оқибатида ер юзасига 
узоқ йиллар заҳарли модда-
лар чиқиб, турли онкологик 
ва тери касалликларининг кў
па йишига олиб келади, экин 
майдонларининг ҳосилдорли-
гига салбий таъсир кўрсатади. 

Шуларни инобатга олган ҳолда 
корхонамизда пластик қадоқни 
қайта ишлаш орқали ундан по-
лиэфир толасини олиш техно-
логиясини йўлга қўйдик. Ушбу 
тола маҳсулотимизнинг асоси-
ни ташкил этади.

Жараён республика бўйи
ча пластик чиқиндини йиғиб 
олишдан бошланади. Сўнг 
Фарғона вилоя тида жойлаш-
ган “Sanfa fiber” корхонаси-
да титиш орқали полиэфир 

тола ажратиб олина-
ди. Ажратилган тола 
Қуйи Чирчиқ туманида 
жойлашган корхонада 
қайта ишланиб, тай-
ёр маҳсулот ҳолига 
келтирилади. Корхо-
на маҳаллий инвестор 
маблағи асосида 2017 
йилда ташкил этилган 
бўлиб, технологиялар 
Хитой, Корея ва АҚШ-
дан келтирилган. Бир 

йилда 45 минг тонна пластик 
чиқиндини қайта ишловчи кор-
хонада 70 нафар ишчи меҳнат 
қилмоқда. 

Корхонада ишлаб чиқари-
лаётган геомембрандан турли 
сунъий ҳовузларни яратишда 
фойдаланилса, нотўқима ге-
отекстил маҳсулотини йўл 
қурилиши ва саноатда ишла-
тиш мумкин. Ўзлаштирилган 
технология ва ишлаб чиқа-
рилган маҳсулотлар деярли 
барча соҳаларда илғор, эколо-
гик тоза ва фойдаланиш учун 
хавфсиз ҳисобланади. 

Нозима РАСУЛОВА
/Тошкент ҳақиқати/

Аброр ЭСОНОВ 
олган суратлар

Тошкент вилояти ҳокимли-
ги Ахборот хизмати ташаббуси 
билан ташкил этилган пресс
тур ҳам айнан шу мақсадда 
уюштирилди.

Туман ҳокими Фурқат Ху-
дойбердиев билан учрашувда 
ҳудудда фақат ютуқлар эмас, 
ечимини кутаётган қатор муам-
молар ҳам мавжудлигини би-
либ олдик. Асосийси, 160 минг 
аҳоли истиқомат қилаётган ту-
мандаги ўзгаришлар одамлар-
ни қувонтирмоқда, ишсизлик 
бартараф этилмоқда.

Далварзин касбҳунарга 
ўқитиш маркази 2019 йилда 
ташкил топган. Муассаса раҳ-
бари Муборак Мавлонованинг 
айтишича, туман Бандликка 

кўмаклашиш маркази билан 
ҳамкорликда қисқа муддатда 
542 нафар аҳоли 12 турда ҳу-
нар ўрганмоқда.

Эътиборимизни қўл меҳна-
ти билан тўқилган столстул-
лар тортди. Мана бир неча 
ойдирки, Бердимурод Жа-
лилов ҳунарини ёшларга ўр-
гатмоқда. Унинг айтишича, 
миллийлик ва замонавийлик-
ни уйғунлаштирган уй жиҳоз-
ларининг харидори кўп. Айни 
вақтда тайёр маҳсулотлар 
пойтахтдаги дўкон ва бозор-
ларда сотилмоқда.

– Ишимиз бир қарашда 
осон кўрингани билан ўзига 
яраша машаққати бор, – дей ди 
Б. Жалилов. – Агар қайсидир 
шаклда хатога йўл қўйсангиз, 

ҳаракатингиз зое кетади. Шу-
нинг учун шогирдларимга қат-
тиққўлман. Ўзим ҳам тўқишни 
турмуш ўртоғим билан тош-
кентлик ҳунарманддан ўрган-
ганмиз. Ўндан ортиқ шаклда-
ги безакларни тўқий оламиз. 
Очиғи, пойтахтда шу ҳунар 
ортидан топиштутишим яхши 
эди. Аммо қишлоқдаги яқин-

ларимнинг ҳам ҳунар ўрганиш
ларини истаб, қайтиб келдик. 
Ҳозирда ўттиздан ортиқ шо-
гирдларим мус тақил иш юри-
тишмоқда.

Шунингдек, журналистлар 
тумандаги “Янги ҳаёт” маҳал-
ласида “Уч ботир омад” МЧЖ 
фаолияти билан танишишди. 
Туяқуш кўпайтираётган, интен-

сив усулда балиқчилик сано-
атини ривож лантиришга ҳис-
са қўшаётган бекободликлар 
ҳақида эса батафсил ҳикоя 
қиламиз.

Нигора ЎРОЛОВА
/Тошкент ҳақиқати/

Аброр ЭСОНОВ
олган суратлар

“2022 – 2026 йилларга 
мўлжалланган Янги Ўзбекис
тоннинг тараққиёт стратегия-
си”да инсон қадрини юксал-
тириш ва эркин фуқаролик 
жамиятини янада ривожлан-
тириш орқали халқпарвар 
давлат барпо этиш бўйича 
ногиронлиги бўлган шахс
ларни қўллабқувватлашнинг 
самарали тизимини шакл-
лантириш, уларнинг ҳаёт си-
фати ва даражасини ошириш 
юзасидан аниқ мақсадлар 
белгиланди. Ушбу вазифа-
лар ижросини таъминлаш 
мақ садида жорий йилнинг 
17 февраль куни Ўзбекистон 
Республикаси Президенти-
нинг “Ногиронлиги бўлган 
шахсларни ҳамда аҳолининг 
ижтимоий ҳимояга муҳтож 
қатламларини қўллабқув-
ватлашнинг қўшимча чо-
ратадбирлари тўғрисида”ги 
Фармони қабул қилинди.

Мазкур фармонда ноги-
ронлиги бўлган шахслар, 
айниқса, доимий парвариш-
га муҳтож болалари бор ои-
лаларни давлат томонидан 
ижтимоий қўллабқувватлаш 
тизимини янада такомил-
лаштириш, ижтимоий ёрдам-
нинг замонавий механизмла-
рини амалга оширишда янги 

ёндашувлар жорий этилиши 
белгиланди.

Фармонга кўра, зарур иш 
стажига эга бўлмаган, меҳнат-
га лаёқатсиз фуқароларга 
бериладиган ногиронлик на-
фақаси ҳамда иш стажи тўлиқ 
бўлмаган ногиронлик пенсия
сининг энг кам миқдори қў-
шимча тўловни ҳисобга олган 
ҳолда 440 минг сўмдан 622 
минг сўмга етказилади. Бунда 
162 мингга яқин фуқаролар-
нинг пенсия ва ногиронлик 
нафақа миқдорлари қайта ҳи-
собкитоб қилинади. Шунинг
дек, ўзгалар парваришига 
муҳтож ногиронлиги бўлган 
ва одам иммунитет танқис-
лиги вирусини келтириб чиқа-
радиган касалликка чалинган 
18 ёшгача болалари бўлган 
оилаларга ҳар ойда 500 минг 
сўм миқдорида янги турдаги 
парваришлаш нафақаси жо-
рий этилади.

Бу амалиёт 2022 йил 1 
апрелдан бошлаб кучга ки-
ради.

Акбар КАМИЛОВ,
Молия вазирлиги 

ҳузуридаги бюджетдан 
ташқари Пенсия 

жамғармаси  Шайхонтоҳур 
тумани бўлими 
бўлим бош лиғи

ИЖТИМОИЙ ²ИМОЯДА 
МУ²ИМ ªАДАМ

Мамлакатимизда сўнгги йилларда ижтимоий ҳимояга 
муҳтож аҳолини қўллаб-қувватлашга алоҳида эътибор қа-
ратилиб, бу масала давлат сиёсати даражасига кўтарилди. 
Қувонарлиси, аҳолининг ушбу қатламини манзилли ижти-
моий ҳимоя қилиш, кексалар, пенсионерлар, ногиронлиги 
бўлган болалар ва катталарга тиббий-ижтимоий ёрдам-
нинг барқарор тизимини яратиш жадал давом этмоқда.

Вилоят Ахборот ва омма-
вий коммуникациялар бош
қармаси ташаббуси билан 
вилоят ҳокимлиги Ахборот 
хизмати ҳамкорлигида ўтка-
зилган анжуманда вилоят
да чоп этилаётган босма 
нашрларнинг бугунги ҳолати, 
босма нашрларнинг интернет 
ва ижтимоий тармоқлардаги 
саҳифаларини оммалашти-
риш борасидаги яхши таж
рибалар, таҳририятлардаги 
устоз ва шогирдлик анъана-
лари, жанрлар, услуб, таҳрир 
ва стилистика масалалари 
ҳусусида фикр алмашилди. 
Бу бўйича тажрибали журна-
листлар мулоҳазалари тинг
ланди. 

Вилоятнинг 6 ҳудудида 
обуна билан боғлиқ муаммо-
лар туфайли газеталар ҳа-
нузгача чоп этилмагани, ма-
салани бартараф этиш учун 
муассис ва таҳририятлар 
томонидан амалга оширили-
ши зарур бўлган вазифалар 
муҳокама қилинди. 

Ёзувчилар уюшмаси ви
лоят бўлими томонидан нашр 
қилинаётган "Адабиёт зиёси", 
шунингдек, "Паркент тонги", 
"Оҳангарон ҳаёти", "Олма-
лиқ ҳаёти" газеталаридаги 
ижобий тажрибалар, хусусан, 
газеталарнинг ижтимоий тар-
моқлардаги платформалари-
ни кенгайтириш борасидаги 
изланишлари маъқулланди.

Вилоятдаги босма нашрлар ижодкорларининг 
анъанавий семинар-машғулотларининг бу 

галгиси "Юқори Чирчиқ ҳаёти" газетаси таҳририяти-
да бўлиб ўтди.

Аброрбек ота касби – ванна ясаш 
билан шуғулланади. Шу касби орқаси-
дан мўмайгина даромад топаётган экан. 
Бу гапларнинг ҳақиқатга нечоғлик яқин 
эканини билиш мақсадида ЎзА мухбир-
лари Аброрбекнинг устахонасига бориб, 
меҳнатига гувоҳ бўлишди.

– Аброрбек, бу ҳунарнинг ўзига яра-
ша машаққатлари бор экан, мактабдаги 
ўқишингга халақит қилмайдими?

– Дадам ва ойим ёшлигимиздан вақт-
ни тўғри тақсимлашга ўргатишган. Дадам 
ҳар куни кечқурун дафтарга эртага қила-
диган ишларининг режасини ёзиб чиқади. 
Эртасига ўша режадаги ишларнинг қанча-
сини бажарган бўлса, "плюс", улгурмаган-
ларига эса "минус" қўяди. Бизга ҳам: "Ҳар 
бир одамнинг ўз режаси бўлиши керак, 
шунда кўп нарсага эришади", деб ўргат-

ган. Мен учун энг муҳими ўқиш, кейин иш, 
ундан кейин спорт билан шуғулланаман. 
Ҳар куни кечқурун сузишга бораман. Ки-
тоб ўқишгаям вақт топаман.

– Аввал товуқ, мол-қўй боқиш би-
лан шуғулланган экансизлар? Нега 
фермерликни давом эттирмадинглар?

– Ҳа, олдин молқўй, товуқ боқиб кўр-
ганмиз, лекин емхашак қимматлашиб, 
фойда ололмай қолдик. Дадам шу ҳунар-
ни ўрганди. Кўп ўтмай, мен ҳам уларнинг 
ёнига кирдим. Икки йилдан бери устахо-
нани ўзим юритяпман.

– Бизнесда харажатсиз даромад 
топиб бўлмайди. Битта ваннага қанча 
сарфланади?

– Мисол учун, бўйи 1,65 сантиметр, 
эни 1 метрли ваннага 700750 минг сўм 
миқдорида харажат қилинади. Уни бо-

зорда улгуржи нархга 1 миллион сўмга 
ўтказаман. Битта ваннадан 250 минг сўм 
соф фойда қолади. Буюртмага қараб тай-
ёрлайверамиз.

– Устахонада нафас олиш қийин 
экан. Бўёқларнинг ҳиди соғлиққа зарар 
эмасми?

– Тўғри, бўёқларнинг ҳиди жуда ўткир 
бўлади. Оч қоринга ярим соат ишласан-
гиз, мазангиз қочиб қолиши мумкин. Шу-
нинг учун ҳар доим овқатланиб, кейин иш 
бошлаймиз. Махсус ниқоблар ҳам тақиб 
оламиз.

– Сир бўлмаса, бир ойда қанча да-
ромад топасизлар?

– Бир ойда 2 минг АҚШ доллари миқ-
дорида даромад топаман. Буюртмалар 
кўпайса, ундан ҳам ошиши мумкин. Топ-
ган пулимни дадамга бераман, рўзғорга 

ишлатамиз. Бизнесимизни кенгайтириш 
ниятимиз бор, шунга ҳаракат қиляпмиз.

Биз ишлатадиган хом ашёдан ван-
надан ташқари яна кўп нарса тайёрлаш 
мумкин. Келгусида болалар боғчаси, хиё
бонлар учун махсус ўйин қурилмалари 
ҳам тайёрламоқчимиз.

– Ванналарнинг яроқлилик муддати 
неча йил?

– Бир йилга кафолат берамиз. Аммо 
бу бир йилдан кейин сифати бузилади, 
дегани эмас. Баъзи бир мижозлар сифа-
тига шубҳа қилса, яроқлилигини исботлаб 
берамиз. Биз ясаган ванналар 300 кило-
граммгача оғирликни кўтаради.

БЕКОБОДДАН ЯНГИЛАНИШ ШАМОЛЛАРИ

"ЯШИЛ  ЭНЕРГЕТИКА" –
САМАРАДОРЛИК  АСОСИ

Тошкент вилояти ҳокимлигида иқтисодиёт тар-
моқлари ва ижтимоий соҳа объектларининг 

энергия самарадорлигини ошириш, энергия тежовчи 
технологияларни жорий этиш ва қайта тикланувчи 
энергия манбаларини ривожлантириш юзасидан се-
минар ўтказилди.

Босма нашрлар:
ЖАНР,  УСЛУБ  ВА 

МАҲОРАТ  УЙҒУНЛИГИ

ПЛАСТИК  ЧИҚИНДИДАН
ИККИЛАМЧИ  МАҲСУЛОТ

ЎН ТЎРТ ЁШЛИ БОЙВАЧЧА
Тошкент вилояти, Юқори Чирчиқ туманига қарашли "Уч чинор" 

маҳалласида бир бола бор. Аброрбек Пирматов. Тумандаги 
18-умумтаълим мактабининг 8-синфида ўқийди. У 14 ёшда ойига 2 минг 
АҚШ доллари топяпти. Қандай қилиб дейсизми?

Унда Ўзбекистон Респуб
ликаси Энергетика вазирли-
ги масъуллари, ҳудуддаги 
хусусий сектор вакиллари, 
коммунал хизмат кўрсатиш 
корхоналари мутахассисла-
ри, “Ўзэнергоинспекция” ва 
унинг вилоят ҳудудий бўли-
ми ходимлари иштирок этди.

Қайд этилганидек, ҳо-
зирги пайтда энергия ре-
сурсларини иқтисод қилиш, 
соҳаларда тежамкор техно-
логиялардан кенг фойда-
ланиш ва оммалаштириш 
муҳим аҳамиятга эга. Пре-
зидентимизнинг 2020 йил 
10 июлдаги “Иқтисодиётнинг 
энергия самарадорлигини 
ошириш ва мавжуд ресурс
ларни жалб этиш орқали 
иқтисодиёт тармоқларининг 
ёқилғиэнергетика маҳсу-
лотларига қарамлигини ка-
майтиришга доир қўшимча 
чоратадбирлар тўғрисида”-
ги Қарори бу борада муҳим 
дастуриламал вазифасини 
бажаряпти.

Хусусан, вилоятда муқо-
бил энергетика тизимлари 
фойдаланилаётган бўлса 
ҳам етарлича оммалаш
маяпти. Шу сабабли кейинги 
йилларда “яшил энергети-

ка”ни ривожлантириш, ху-
сусан, қуёш панеллари ва 
электр станцияларини қу-
риш бўйича тизимли ишлар 
олиб бориш муҳим аҳамият
га эга. Таҳлилларга кўра, 
вилоятдаги саноат корхона-
лари 20202021 йилларда 
электр энергиясини тежаш 
чоратадбирларини тўлиқ 
амалга оширмаганлиги ҳисо-
бига 62,7 минг киловатт соат 
электр энергияси ёки 185,1 
миллион сўм маблағ тежал-
май қолган.

Тошкент вилоятининг 28 
та объектида жами қуввати 
116 киловатт бўлган қуёш 
фотоэлектрик станциялари 
ўрнатилиши режалаштирил-
ган бўлиб, мазкур лойиҳа-
ларни амалга ошириш на-
тижасида 8 017,9 киловатт 
соат электр энергияси ёки 
2,4 миллиард сўм маблағ те-
жалишига эришилади.

Семинарда мутахассис-
лар томонидан бу борада 
атрофлича маълумот бе-
рилди. Соҳада фаолият 
юритаётган тадбиркорлар 
томонидан ишлаб чиқарила-
ётган қуёш панелларининг 
афзалликлари ҳақида айтиб 
ўтилди.



Айни кунларда Ўзбекистон “Маҳалла” хайрия 

жамоат фонди Тошкент вилояти бўлими 

томонидан қатор хайрли ишлар амалга оширил-

моқда.
Жумладан, пскомлик Фарангиз Эшқулова бир 

оз аввал вилоят ҳокимининг сайёр қабулига муро-

жаат қилиб, тикув машинаси сўраганди. Унга жамо-

ат фонди томонидан тикув машинаси берилди.

Ҳали ўттизга тўлмадим. Аммо ҳаётни кузатиш-
ларим мени анча улғайтирди.

Беш йил аввал "Меҳмонхонада хизмат кўрса-
тиш" йўналиши  бўйича тажриба орттиргани Тур-
кия давлатига бордим. Ғарб ва Шарқ маданияти 
аралашиб кетган мамлакатда улғаяётган тенгдош-
ларимнинг ҳаётини кўп кузатдим. Бир воқеани 
ҳалигача унутолмайман. Меҳмед исмли йигит 
(исми ўзгартирилган) ҳамкасбимиз эди. Ишдан 

қўли бўшади дегунча, телефонига шўнғиб кетар-
ди. Турли ўйинлар ва виртуал олам уни ўзига шу 
даражада боғлаб олган эдики, бир зум ҳам интер-
нет тармоғидан ажрала олмасди. Бир куни уни 
ҳибсга олингани ҳақида эшитдик. Кейин билсак, у 
ўйнаётган ўйинида  катта миқдорда пул ютқазиб 
қўйган. Ўйинга, ҳатто, ота-онасининг жамғармаси-
ни ҳам тикиб юборган. Буни қоплаш учун ўғрилик 
қилган ва қўлга олиниб, қамалган.

Оила ва жамият

Қулайлик

Ёшлар минбари

Эълонлар

Ўтган ҳафтада дунё бўйича 13,7 
миллионга яқин кишида коро-

навирус инфекцияси аниқланди. Бу, 
7 – 13 февраль саналари оралиғида 
қайд этилган касалланиш ҳолатларига 
нисбатан 30 фоиз кам кўрсаткичдир. 

Сўнгги етти кунда COVID19 ташхиси 
қўйилган энг кўп бемор Россияда рўйхат-
га олинган – 1,2 миллион нафар. Шунга 
қарамай, мутахассислар бу ерда аввалги 
ҳафтага нисбатан бир оз пасайиш кузатил-
ганини таъкидлашмоқда. 

Иккинчи ўринни 1,1 миллионга яқин 
кўрсаткич билан Германия банд этди. Бу 
давлатда ҳам касалланишлар сони 10 
фоиз га камайган.

Бразилия эса учинчи ўринда – мамла-
катда 770 мингдан одам коронавирусни 
юқтирган. Пасайиш миқдори аввалги ҳаф-
тага қиёслаганда деярли 50 минг кишини 
ташкил этган. 

Тўртинчи ўринни 630 мингга яқин ҳолат 
билан АҚШ эгаллади. Мамлакатда ҳозир 
кунига ўрта ҳисобда 115 мингга яқин бе-
морда инфекция аниқланмоқда. 

Осиёда энг кўп касалланиш кўрсат-
кичлари Япония ҳиссасига тўғри келяпти. 
Ушбу давлатда кунига 90100 минг атро-
фида янги ҳолатлар рўйхатга олинмоқда. 

Ҳиндистонда эса аксинча, касалланиш
лар сони бир ҳафта ичида икки баравар 
камайди. Айни пайтда бу ерда кунига 30 
мингга яқин беморда COVID19 инфекция
cи аниқланяпти.

Европада кунлик ҳолатлар Нидерлан-
дия ва Италияда 50 мингдан ошади, Буюк 
Британияда 40 мингга яқин. Аммо бу ўтган 
йилнинг ноябрь ойидан бери қайд этилган 
энг паст кўрсаткичдир.

Бельгия ва Польшада касалланишлар 
ҳафта давомида икки, Испания, Чехия ва 
Руминияда бир ярим баравар, Португалия 
ва Украинада эса учдан бирига камайди.

Лотин Америкасида пасайиш динами-
каси минтақанинг деярли барча мамлакат-
ларига тааллуқли. Масалан, ўтган ҳафта 
давомида Мексикада кунига ўртача 20 
минг, Аргентинада эса қарийб 12 минг бе-
мор коронавирусга чалинган. 

Дунёда COVID19дан ўлим кўрсат-
кичлари ҳам аввалги ҳафтага нисбатан 15 
мингтага камайиб, ҳаётдан кўз юмганлар 
сони 61 минг нафарни ташкил этди. Шун-
дан катта қисми АҚШда қайд этилди –12 
минг нафар. 

Иккинчи ўринда – Бразилия. Мамла-
катда ҳафта давомида 5,3 мингдан зиёд 
бемор хасталикдан вафот этди. Россияда 
эса бу кўрсаткич 5,25 минг нафарни таш-
кил этди. 

Соғлиқни сақлаш вазирлиги 
Матбуот хизмати

Бу Туркияда кўрганим. Афсус
ки, бугунги кунда юртимиз аҳоли-
си, айниқса, ёшлар ўртасида ҳам 
интернетдаги турли букмекерлик 
ва тотализатор ўйинларига пул 
тикиш оммавийлашиб бормоқда. 
Бунга улардаги меҳнат қилмай, 
осон пул топишга бўлган кучли 
хоҳиш сабаб бўлмоқда. Натижа-
да, касбҳунар эгаллаш, билим 
олишга сарф қилиниши керак бўл-
ган маблағ, куч ва вақт кераксиз 
ҳамда зарарли "қимор" ўйинлари-
га сарфланмоқда.

Сир эмаски, тармоқдаги "қар-
моқ" ўйинлар ёшларнинг вақтини 
ўғирлаб, нормал ҳаётдан, кундалик 
ўқиш ва ишларидан чалғитмоқда. 
Вақтларини интернет клубларда 
бекорчи ўйинларга, ижтимоий тар-
моқларда шубҳали шахслар билан 
танишишга сарфлаётгани жуда 
ташвишли ҳолат. 

Кўпчиликка аёнки, интернет-
даги турли сайтлар ва гуруҳларда 
ўсмир ёшлар онгига салбий таъсир 
ўтказилиб, ўз бузғунчи ғояларини 
сингдиришга, уларни тўғри йўл-

дан оздиришга уринадиган яширин 
кучлар жуда кўп. Пуллик ўйинларга 
қизиқувчи ёшлар эса ўзлари бил-
маган ҳолда уларнинг қўғирчоғига 
айланади. Охироқибат онги заҳар-
ланган бундай ёшлар тенгдошлари, 
яқинлари ва ҳатто отаонасининг 
ҳам гапига кирмайди, маслаҳатини 
олмайди. Гўёки, кўзи кўр, қулоғи 
кар бўлиб қолади. Бу эса жамиятда 
жоҳилликнинг томир ёйишига сабаб 
бўлади.

Кейин эса "азарт" сиртмоғига ту-
шиб, ютқазилган пулнинг ўрнини қоп

лаш учун кунлаб, 
ҳафталаб, ойлаб 
ва ҳатто йиллаб 
йўқотилган вақт эвазига инсон ўз 
шахсий тараққиёти учун инвестиция 
қилиши керак бўлган нарсалардан 
ажралади.

Ачинарлиси, шу каби ёшлар 
ижтимоий тармоқдаги ёвузликка, 
бузғунчиликка маънавий таназзулга 
сабаб бўладиган сайтларга киришга 
ўз тенгдошларини ҳам жалб этиб, 
онгини заҳарлаяптилар.  

Яқинда Президентимиз имзо-

лаган “Маҳаллаларда ёшлар би-
лан ишлаш тизимини тубдан та-
комиллаштириш чоратадбирлари 
тўғрисида”ги Қарорга кўра, ҳар бир 
маҳаллада ёшлар етакчиси лавози-
ми жорий этилди ва уларнинг зим-
масига катта масъулият юкланди.

Жумладан, ёшлар етакчилари 
юқоридан топшириқ кутмасдан, тур-

ли йўналишларда ўзлари ташаббус 
кўрсатиши, ҳар жабҳада намуна бў-
лиши лозим.

Тошкент вилояти ҳокими вази-
фасини бажарувчи Зойир Мирзаев 
маҳаллаларда фаолиятини бош
лаган ёшлар етакчилари билан 
учрашувда уларга янги ишларида 
муваффақият тилади. Шунингдек, 
мактабни битириб, бир касбни ўр-

ганиб, жамиятга фойда келтира 
бош лаган ўғилқизларга кўмаклаш-
ган ёшлар етакчилари вилоят ҳо-
кими томонидан тақдирланиши, 
ёш тадбиркорларга ўз хонадонида 
кутубхона ташкил этмоқчи бўлса 
10 миллион сўм бошланғич сармоя 
ажратилиши, қолаверса, мактаб
лардаги кутубхона, қироатхоналар-
ни тизимли ишлатиш мақсадида ки-
тоб сотиб олиш учун 2025 миллион 
сўмгача пул берилиши, жойлардаги 
спорт мажмуаси ва заллари сутка-
да 16 соат ишлаши кераклигини 
таъкид лади.

Бунинг учун барча ҳудудларда 
ёшларнинг бўш вақтлари тўғри 
тақсимланиши, уларда китобхон-
лик, саводхонлик, спорт ва санъ-
атга қизиқиш кучайтирилиши ке-
рак. Энг муҳими, Instagraм, TikTok, 
Facebook тармоқларидаги бузғун-
чи видеолар ёшларнинг дунёқа-
рашини ўзгартириб юбормаслиги 
учун ҳар бир йигитқизда маъна-
вий иммунитетни шакллантириш 
зарур. Бу ишларни фақат ёшлар 
етакчилари зиммасига ташлаб 
қўймай, маҳалла фаоллари, ну-
роний отахону онахонларни ҳам 
жалб этиш, уларнинг маслаҳатла-
ри, тажрибаларидан ўрганиш, ўр-
нак олиш даркор. Ана шундагина 
кўзланган мақсадга эришилади.

Боуржон РИСБЕКОВ,
Угом-Чотқол давлат  
миллий табиат боғи 

бошқармаси мутахассиси

Бўка туманининг “Янги боғ” маҳалласи 
“Бўка–Бекобод” автомобиль йўли ёқасида 
жойлашган. Мазкур маҳаллалик Холмат ота 
Солиев кўп йиллар мевали ва манзарали 
кўчатлар етиштириш билан шуғулланган. 
Отанинг ишларини бугун унинг фарзандлари 
– Баҳром, Ботир, Баҳодир ва Бобуржонлар 
давом эттиришмоқда. Улар етиштирган кў-
чатларнинг тури ва саноғига етиш қийин.

Шу кунларда туман ҳокимлиги ва мутасадди 
ташкилот вакиллари маҳаллани обод ва кўр-
кам қилиш мақсадида йўл ёқаларига мевали ва 
манзарали дарахт кўчатлари экиш учун ҳашар 
уюштиришмоқда. Холмат отанинг ўғиллари ҳам 
бу хайр ли ишга бош қўшиш мақсадида минг туп-
дан ортиқ кўчат тортиқ қилишди.  

– Яшил ҳудудларни ташкил этишни ўз маҳал-
ламиз, қиш лоғимиздан бошласак, атрофмуҳит 
янада обод ва кўркам бўлади, – дейди Бобур 
Солиев. – Жорий йил баҳор мавсумига 28 гектар 
кўчатзоримизда 8 миллион дона турли дарахт 
кўчатларини тайёр қилиб қўйдик. “Яшил макон” 

лойиҳаси доирасида туман ва вилоятимиз ҳу-
дудларига 30 минг дона мевали ва манзарали 
дарахт кўчатлари бепул тарқатилди. Бундай 
ишларни яна давом эттириш ниятидамиз. Энг 
муҳими, ҳар бир ҳудуднинг иқлимига мос, кам 
сув талаб қиладиган  кўчатларни танлаб эксак, 
уларнинг тутиб кетиши осон бўлади. Йўл ёқа-
ларига эса иложи борича ёши катта кўчатларни 
экишни тавсия қиляпмиз. 

Шу куни “Янги боғ”да сайёр хизмат ўтказа-
ётган туман Давлат хизматлари маркази хо-
димлари ҳам ҳашарда қатнашишди. Акаука 
Солиевлар фурсатдан фойдаланиб марказ хо-
димларига ўз режаларини гапириб беришди. Кў-
чатхоналарида етиштирилган ниҳолларга қўшни 
вилоятлардан ҳам харидорлар кўплиги, келгуси-
да кўчатларни чет давлатларга ҳам экспорт қи-
лиш ниятлари борлигини айтишди. 

Туман Давлат хизматлари маркази ходим-
лари акаукаларнинг мурожаатини тинглаб, 5 
дақиқада “Soliyev Xolmat Agro markaz” масъу-
лияти чекланган жамиятини давлат рўйхатидан 
ўтказиб беришди.

– Шунчалик осонми, биз анча югурюгури 
бор, бир папка ҳужжат йиғиш  керак, деб ишдан 
ортмай, марказга боришга вақт тополмай юрган-
дик, – деди хурсанд бўлиб Баҳром Солиев.

Шунингдек, марказ директори Камолиддин 
Асқаров аҳолига ҳукуматимиз томонидан тад-
биркорлар учун яратилган шароитлар, имтиёз-
лар, давлат рўйхатидан ўтишда ҳужжатларнинг 
камайтирилгани ҳақида батафсил маълумот бе-
риб ўтди.

Акаукаларнинг кайфияти чоғ бўлди. Марказ 
ходимлари эса, ҳали яна борадиган жойимиз 
кўп, дея аҳолига сайёр хизмат кўрсатиш мақса-
дида “Кўк Орол” маҳалласи томон йўл олишди...

Эркин ДОРИПОВ,
ДХА Тошкент вилояти бошқармаси 

матбуот хизмати бошлиғи

БЕШ ДАҚИҚА
ТАДБИРКОРЛИК УЧУН

Ҳуқуқий демократик давлатда инсон 
фаровон ҳаёт кечириши учун биринчи 
нав батда унинг ҳуқуқлари ва қонуний ман-
фаатлари, қадрқиммати ҳимоя қилиниши 
керак.

Маълумки, Ўзбекистон Республика-
си Оила кодекси оилани мустаҳкамлаш, 
оналик, оталик ва болаликни давлат то-
монидан муҳофаза қилиш бўйича консти-
туциявий нормаларга асосланган. Оилани 
мустаҳкамлаш, янги ижтимоийиқтисодий 
шароитларда оила аъзоларининг манфа-
атларини қўриқлаш, вояга етмаган болалар 

ва меҳнатга лаёқатсиз оила аъзоларини 
ҳимоя лашнинг устунлигини назарда тутиш 
унинг асосий мақсади ҳисоб ланади.

Шунингдек, ёш оилаларнинг ва вояга ет-
маган фарзандлари бўлган эрхотинларнинг 
никоҳларини мустаҳкамлашга ва уларнинг 
барқарорлигини сақлаб қолишга алоҳида эъ-
тибор қаратилган. 

Ўзбекистон Республикаси Олий суди Пле-
нуми республика судларининг фаолияти Ўз-
бекистон Республикаси Конституциясидан 
келиб чиққан ҳолда оилани ҳар томонлама 
ҳимоялашга, болаларни оила ва жамият ол-
дида жавобгарлик ҳиссида тарбиялашга қа-
ратилганини таъкидлайди.

Ўзбекистон Республикаси Оила кодек-
сининг 40моддаси талабига кўра, никоҳдан 
ажратиш ҳақидаги ишлар судда эр ёки хотин-
нинг аризасига биноан даъво ишларини ҳал 
қилиш учун белгиланган тартибда кўрилади.

Никоҳдан ажратиш ҳақидаги ишни кў
ришда суд эрхотинни яраштириш ва оила-
вий вазиятни соғломлаштириш чораларини 

кўришга мажбурлигини назарда тутмоқ ло-
зим.

Эрхотинни яраштириш чораларини 
кўришда суд тарафларнинг ёки улардан би-
рининг илтимосига ёхуд ўз ташаббусига кўра, 
ишнинг кўрилишини бошқа вақтга қолдириш-
га ва эрхотинга ярашишлари учун муҳлат 
белгилашга ҳақли. Бу муҳлат эрхотиннинг 
ўзаро муносабатларини ва уларнинг яшаб 
кетиш имкониятларини ҳисобга олган ҳолда 
белгиланиши лозим.

Оилани сақлаш манфаатида суд иккинчи 
марта ишни кўришни қолдиришга ва эрхотин-

нинг ярашиши учун қонунда кўрсатилган, олти 
ойгача бўлган муҳлатни белгилашга ҳақли. Бу 
муҳлат орасида судлар томонидан хусусий 
ажримлар чиқарилиб, эрхотинларни ярашти-
риш чораларини кўриш учун улар яшаб турган 
маҳалла фуқаролар йиғинлари ва хотинқизлар 
масалалари бўйича масъулларга юборилади.

Никоҳдан ажратиш тўғрисидаги ишлар бў
йича суд эрхотиннинг ўзаро муносабатларини, 
никоҳдан ажратиш учун қўйилаётган асослар-
ни, эрхотин ўртасидаги келишмовчиликнинг 
асл сабабларини ҳар томонлама текширишга 
мажбур. Оиладаги вақтинчалик келишмовчи-
лик, тасодифий сабабларга кўра эрхотин ўрта-
сида келиб чиққан низолар никоҳдан ажратиш 
учун етарли асос бўла олмайди.

Оила кодексининг 42моддасига кўра, 
вояга етмаган болалари бўлмаган эрхотин 
никоҳдан ажралишга ўзаро рози бўлсалар, 
қоида бўйича улар никоҳдан фуқаролик ҳо-
лати далолатномаларини ёзиш органларида 
ажратилади. Бундай ҳолатда суд иш юри-
тишни тугатиб, тарафларга ФҲДЁ органига 

мурожаат қилиш ҳуқуқларини тушунтириши 
лозим.

Оила кодексининг 73моддасида “Ота 
она ўз болаларини тарбиялаш ҳуқуқига эга 
ва тарбиялаши шарт. Отаона ўз болалари-
нинг тарбияси ва камолоти учун жавобгар-
дир. Улар ўз болаларининг соғлиги, жисмо-
ний, руҳий, маънавий ва ахлоқий камолоти 
ҳақида ғамхўрлик қилишлари шарт”, дейил-
ган.

Шунингдек, суд бош қабошқа турадиган 
онаоналар ўртасида бўлган уларнинг қайси 
бири билан қайси боласи яшаш учун қолиши 

тўғрисидаги низоларни ҳал этишда 
Оила кодексининг 71моддасида 

белгиланган ота ва онанинг 
ҳуқуқ ва мажбуриятлари-

нинг тенглигига асослан-
ган ҳолда, вояга етмаган 
болаларнинг манфаат-
ларига ва хоҳишларига 
мос келадиган ҳал қилув 
қарори чиқариши ло-

зим. Бунда суд отаона-
дан бирининг моддий, маиший 

аҳволи устунлигининг ўзи болани унга 
олиб бериш учун асос бўла оладиган шарт 
ҳисоб ланмаслигини назарга олган ҳолда, бо-
лаларнинг ёшини ва отаонадан қайси бирига 
кўнгил қўйганлигини, отаонанинг ахлоқий ва 
бошқа шахсий фазилатларини, отаонанинг 
ҳар бири билан бола ўртасидаги муносабат-
ларни, болани тарбиялаш ва унинг камолоти 
учун шартшароитлар яратиш имкониятини 
эътиборга олиши лозим.

Мухтасар айтганда, судлар мазкур йўна-
лишдаги фаолиятини маҳаллий ҳокимият ор-
ганлари, маҳалла фуқаролар йиғинлари билан 
ҳамкорликда олиб бориши зарур. Зеро, асосий 
мақсад – оилаларни мустаҳкамлашга, улар-
да соғлом муҳитни вужудга келтиришга, вояга 
етмаган болалар ва меҳнатга лаёқатсиз оила 
аъзоларини ҳимоя лашга, отаона ўз болалари-
нинг тарбияси ва камолоти учун жавобгарлиги-
га, масъуллигига, уларнинг соғлиги, жисмоний, 
руҳий, маънавий ва ахлоқий камолоти ҳақида 
ғамхўрлик қилиш лари шартлигига қаратилган-
дир.

Ҳилола БЕГАЛИЕВА,
Тошкент вилояти суди

Фуқаролик ишлари бўйича судьяси

ТЕЛЕФОНГА
ТИКИЛГАН
КЕЛАЖАК

– Асли Сурхондарё вилояти-
нинг Музробод туманиданман, – 
дейди Фарангиз. – Тақдирим шу 
тоғларга туташ экан. Келин бўлиб 
тушганимга етти йил бўлди. Қай-
нонақайнотам жуда меҳрибон 
одамлар эди. Касалликка чали-
ниб, кетмакет оламдан ўтиш-
ди. Боз устига турмуш ўртоғим 
транспорт ҳодисаси туфайли 
жароҳат олиб, яримжон бўлиб 
қолди. Ҳозирда ўрмон хўжалиги-
да оддий ишчи. Биласиз, бунақа 
пайтда оилада турли етишмовчи-

ликлар вужудга ке-
лади. Биз ҳам бир 
оз қийналиб қол-
дик. Онамдан кўр-
патўшак тикишни 
ўрганганман. Аммо 
тикув машинам йўқ 
эди. Қишлоғимизга 
вилоят ҳокими кел-
ганида илтимосимни айтдим. Бу-
гун тикув машинасини келтириб 
беришди. Энди тикувчилик қилиб, 
рўзғорга қарашаман.

Бекобод тумани, “Ёшлик” 

маҳалласида яшовчи 32 ёшли 
Бахрулло Ҳасановнинг мурожаати 
ҳам ерда қолмади. У 2016 йилда 
олган жароҳати туфайли юролмай 
қолган. Фуқаронинг хонадонида 

бўлган масъуллар унинг яшаш ша-
роити билан танишишди.

– Фалокат оёқ остида деб 
 бежиз айтишмас экан, – дей-
ди Б. Ҳасанов. – Айни навқирон 
чоғимда тўшакка михланиб қол-
дим. Тенқурларим қатори гавдам-
ни тик тутиб юргим келади. Афсус
ки, тўлиқ соғайишим учун маблағ 
етишмаётганди. Очиғи, мурожа-
атимни инобатга олишганидан 
худди ёш боладек қувондим. Яна 
юриб кетишимга умид уйғонди.

Бахруллонинг Ҳиндистон дав-
латида жарроҳлик амалиётини 
ўтказиш билан боғлиқ молиявий 
кўмак беришни сўраб қилган му-
рожаати вилоят ҳокими ташаббуси 
билан қўллабқувватланди. Унга 
“Саховат ва кўмак” жамғармаси-
дан 70 миллион сўм маблағ ажра-
тилди.

Туманнинг “Пахтакор” маҳалла-
сида яшовчи 30 ёшли Дилёр Гаи-
бов бундан ўн бир йил аввал олган 
оғир жароҳати туфайли фалаж бў-

либ қолганди. У Россия Федерация
сида даволаниб келган. Унга ҳам 
Германия давлатида жарроҳлик 
амалиётини ўтказиши учун "Сахо-
ват ва кўмак" жамғармасидан 50 
миллион сўм маблағ ажратилди. 

Адолатхон Ўрозбоева ҳам 2гу-
руҳ ногирони, қарамоғида 2 нафар 
вояга етмаган фарзанди бор. Икки 
маротаба орқа мия ўсимтаси ка-
саллиги билан жарроҳлик амали-
ётини ўтказган, навбатдагисини 
Ҳиндистонда ўтказиши тавсия қи-
линган. Халқ депутатлари вилоят 
Кенгашининг тегишли қарори би-
лан унга 70 миллион сўм маблағ 
ажратилди.

Албатта, бу каби эзгу амаллар 
қанчадан қанча ўксик қалбларга 
умид, қувонч бағишлайди. Айниқ-
са, инсон қадри улуғланаётган 
юртимизда бу каби хайрли ишлар 
янада кенг қулоч ёзишига шубҳа 
йўқ.

Нигора ЎРОЛОВА
/Тошкент ҳақиқати/

СЎЗИ ЕРДА ҚОЛМАГАНЛАР

ПАНДЕМИЯ
чекинмоқда(ми?)
Дунёда касалланиш

кўрсаткичлари
30 фоизга пасайди

Юртбошимиз томонидан 2022 йилни “Инсон 
қадрини улуғлаш ва фаол маҳалла йили” 

деб эълон қилиниши замирида жуда катта маъно 
мужассам.

ОªЛАБ БЎЛМАЙДИГАН
О£ИБАТЛАР

Тошкент шаҳри Шайхонтоҳур туманидаги 
316сонли умумий ўрта таълим мактаби томо-
нидан 2007 йилда Сулаймонова (Норматова) 
Умида Аскаровна номига берилган № 2898781 
(рўйхат рақами 22) рақамли шаҳодатнома 
йўқолганлиги сабабли

БЕКОР ҚИЛИНАДИ.
Чиноз туманидаги 2сонли умумий ўрта 

таълим мактаби томонидан 2020 йилда Дўст-
махаммадова Ойниса Уйғунжон қизи номига 
берилган UM № 0629587 (рўйхат рақами 50) 
рақамли шаҳодатнома йўқолганлиги сабабли

БЕКОР ҚИЛИНАДИ.

2022 йил – Инсон қадрини улуғлаш ва фаол маҳалла йили

Бу бошқа гап

Лойиҳа

Биламан...
Бағрим бут – ёнимда дўст-қадрдоним,
Борим баҳам кўрар, йўғим тўлдирар.
Ўв-в, ногоҳ қуллуқни унутган оним
Миннатлар бўғзимдан бўғиб ўлдирар.

Йилт этган чироққа бўлдим парвона,
Сендек жон фидони топмадим, она!
Юрт кезсам иззатим беш кунми-ўн кун,
Сўнг тугар илтифот, эҳтиром, ҳузур.

Сиғмасам сиғиниб бормоғим нечун,
Қайтаман... киприкда бир томчи узр....
Кўрдим, эртаклари чин эмас, рўё,
Отамнинг уйича кенг эмас дунё!

Қалбим эшикларин очдим – кирдилар,
Минг алқаб меҳримни ичдилар қониб.
Қай кун илҳақ бўлдим – юзин бурдилар,
Тугашим кутдилар ўртаниб, ёниб....

Ўзимни сабрнинг қаърига отдим,
Бандадан топмасам, Раббимдан топдим!
Тонгда тўлғоқ тутган ғунча гирдида
Булбул чарх уради нолаваш, гирён.

Яшаганим ростми, элнинг дардида –
Ўзимдан ортдими ишқ, оташ, туғён?!
Ибратдир гўзаллик қошида сархуш –
Кўксини тиконга ураётган қуш!

Оҳ, десам жилмайди донишманд очун,
Ҳикмат китобини очди бирма-бир:
Шу азиз тупроққа қоришмоқ учун
Кўкдан тушиб келар ҳаттоки ёмғир...

Мадҳингга арзирми шу ғамгин баёт,
Томчининг шиддатин бер менга, ҳаёт!

Бугун ногоҳ чўккан тоғдайман,
На беморман ва на соғдайман.
Ҳувиллаган кузги боғдайман,
Сизни жуда соғиндим, она!

Оташларда ёндим, ўртандим,
Озорларга кўндим, ўргандим,

Айтинг, сўнг бор қачон кўргандим,
Сизни жуда соғиндим, она!

Сиз бир ёнсиз, дунёлар бир ён,
Ваҳ, дунёга дил бердим қачон?
Кипригимда бир томчи армон,
Сизни жуда соғиндим, она!

Ишққа умрим бердим – бор бўлдим,
Ўтинч, ўкинчларга ёр бўлдим,
Охир фақат Сизга зор бўлдим,
Сизни жуда соғиндим, она!

Менга Сиздек куйган борми ҳеч,
Ё миннатсиз суйган борми ҳеч,
Жонимни бахш этсам, энди кеч...
Сизни жуда соғиндим, она!...

Бу дунёга дил берма, дил,
Дунё ғаминг емайди.
Сен дунёни деган билан
Дунё сени демайди.

Учиб юрган қушдир тақдир,
Қувма, ҳаргиз тутиб бўлмас.
Тирикликнинг оши тахир,
На ташлаб, на ютиб бўлмас.

Ўз йўлида оқар дарё ,
Ўз тоқида сўнар юлдуз.
Одамзод жуфт яшар, аммо
Руҳ танҳо-ю, ишқдир ёлғиз.

Дилда ёрнинг озори чўғ,
Чўғни узиб отолмассан.
Ҳақдан ўзга вафодор йўқ,
Минг йил яша, тополмассан!

Бу дунёга дил берма, дил...

Бандасан, бандага дилинг не тилар,
Бил, олам абадий хона бўлмайди.
Отанг кетса... ҳаёт оталик қилар,
Онанг кетса... ҳеч ким она бўлмайди!..

Ҳажр – сиртмоқ, дедим, бошинг тутдинг-а,
Жабр – оғу, дедим, бол деб ютдинг-а,
Сабр – қилич дами, оҳ, тик ўтдинг-а,
Айт, кимга ишондинг жонингни буткул,
Титраб турган япроқ, кулиб турган гул –
Кўнгул?!.

Зарифа ЭРАЛИЕВА,
Ўзбекистон Ёзувчилар уюшмаси аъзоси, шоира

Отамнинг уйича
кенг эмас дунё...
¥олат

Эµ, сен
Дун¸

¥а¸т фалсафаси

И³рор

Шеърият

Тошкент вилояти 
шарафини ҳимоя қил-
ган ОКМК ижтимоий 
объектлар бошқармаси 
техник спорт клуби ва-
киллари мазкур мусо-
боқада фаол иштирок 
этди.

Хусусан, 65 см. куб 
двигателли мотоцикл-
лар баҳсида вилояти-
миз вакили Никита Куз-

нецов маррага биринчи 
бўлиб етиб келди. Шу 
йўналишдаги баҳслар-
да яна бир вакилимиз 
Ильнур Умербеков 
марра чизиғини учинчи 
бўлиб кесиб ўтди.

Умумжамоа ҳисо-
бида ҳам вилоятимиз 
спортчилари пешқа-
дамликни қўлдан бе-
ришмади.

Президентимиз раислигида 
чорвачилик соҳасини қўллабқув-
ватлаш чораларига бағишлаб 
ўтказилган видеоселектор йиғи-
лишида қўйэчкилар сонини кес
кин кўпайтириб, аҳолини жундан 
маҳсулот тўқиб, даромад топишга 
рағбатлантириш муҳимлиги бора-
сида аниқ вазифалар белгилаб 
берилди.

Ангрен шаҳри маҳаллалари-

да яшовчи оилаларда шу жундан 
тўқилган кийимларнинг асосий 
қисми хорижга сотилади.

Хусусан, шаҳардаги кўплаб уй 
бекаларини банд қилган “Шахлия” 
МЧЖ раҳбари Шоҳиста Мадиё-
рованинг таклифига кўра, ҳудуд-
да ангор эчки жунини кооперация 
шаклида қайта ишлаш лойиҳасини 
амалга ошириш ташкил этилмоқда.

Лойиҳага кўра, ҳоким ёрдам-

чилари томонидан маҳаллалар-
даги жами ишсиз аёллар рўйха-
ти шакллантирилган. Уларни 
қайта ўқитиш, дастгоҳлар билан 
таъминлаш, 50 га яқин хонадон-
ларга имтиёзли кредитлар асо-
сида 30 тадан ангор эчкиси олиб 
бериш, яйлов учун ер майдонла-
ри ҳам ажратиш режалаштирил-
ган.

Бу саъйҳаракатлар учун 1,5 

миллиард сўм имтиёзли банк 
кредитлари ўзлаштирилган. Ўз 
навбатида, 150 дан ортиқ хо-
надонларни доимий даромадга 
эга қилиш, йилига 3 минг кило-
грамм жун олишни йўлга қўйиш, 
бир йилда 60 минг дона маҳсу-
лот тайёрлашга эришилади. Бу 
орқали экспорт ҳажмини 2 мил-
лион долларга кўтариш мақсад 
қилинган.

Термиз шаҳрида спортнинг 
техник турларидан саналган мо-
токросс бўйича Ўзбекистон чем-
пионатининг 1-босқич мусобақа-
лари бўлиб ўтди. 
Унда мамлакати-
миз пойтахти ва 
вилоятлардан 
келган жами 110 
нафар спортчи 
ғ о л и б л и к 
учун баҳс 
олиб бор-
ди.

Спорт

АКИЛЛАРИ
ИЛОЯТИМИЗВ Б

Деярли ҳар куни турли харид
лар қилишимизга тўғри келади. 
Тўловни эса осон тури, яъни 
пластик карталар орқали амалга 
оширамиз. Ҳозирда онлайн тўлов 
тизими шу қадар ҳаётимизга ки-
риб келдики, унинг ёрдамида ма-
ошларни олиш ва савдо қилиш 
янада қулайдир.

Бироқ, баъзи ҳолларда айрим 
тадбиркорлар тўловни банк плас
тик картаси орқали қабул қилиш-
ни рад этади ёки турли баҳоналар 
билан терминал ишламаётганини 
айтиб, тўловни нақд пул кўрини-
шида амалга ошириш лозимли-
гини айтади. Бундай ҳолларда 
кимга мурожаат қилиш керак?

Давлат солиқ қўмитаси бош
қарма бошлиғи Дилдора Ҳоши-
мованинг маълум қилишича, банк 
пластик картаси орқали тўловни 
қабул қилишни рад этиш ҳақида 
“Солиқ” мобиль иловасининг “Со-
лиқ ҳамкор” бўлими орқали солиқ 
органларига мурожаат қилишин-
гиз мумкин. Бу ҳолат бўйича сай-
ёр солиқ текшируви ўтказилади.

Солиқ текширувида қайд 
этилган ҳуқуқбузарлик тасдиғини 
топса, бундай ҳуқуқбузарлик учун 
солиқ тўловчига нисбатан 7 мил-
лион сўм миқдорида жарима қўл-
ланилади.

Бундан ташқари, чек бермас-
лик, пластик картага маҳсулотни 

қиммат сотиш каби солиқ ҳуқуқ
бузарликлари ҳақида ҳам “Солиқ” 
мобиль иловаси орқали солиқ 
органларига мурожаат қилиб, 20 
фоиз мукофотга эга бўлишингиз 
мумкин.

Солиқ ҳуқуқбузарликлари 
тўғрисида “Солиқ ҳамкор” орқа-
ли хабар йўллаган фуқаро солиқ 
мобиль иловасида мурожаати 
ҳолати тўғрисидаги маълумотлар 
билан танишиб бориши мумкин.

Агар мурожаат ўз тасдиғини 
топса, ҳуқуқбузар томонидан жа-
рима тўлангандан сўнг жарима-
нинг 20 фоизи мукофот сифатида 
мурожаатчига тўлаб берилади.

ЎзА

АНГОР 
РЎМОЛЛАРИ 
ХОРИЖГА 
СОТИЛАДИ

Кейинги йилларда ангор эчкиларини парваришлаш ва юқори даромад 
олиш оммалашяпти. Бу эчкиларнинг жуни жуда сифатли бўлиб, ундан 
 ажойиб гиламлар ва тивит рўмоллар тўқилади.

Энг гўзал аёл“Пластик ўтмайди”
дейишдими?

Энди банк пластик картаси 
орқали тўловни рад этилгани 

ҳақида маълум қилган фуқарога 
мукофот пули берилади

Шанба сабоқлари

Бозор растасида хоним пиши-
риб сотадиган аёл ҳар кунги ишини 
қиларди. Бирдан ёмғир ёға бошла-
ди. Ёмғир жалага айланди. Аёл иши-
ни тугатиб, дўкондан иккита соябон 
сотиб олди. Қизи ўқийдиган санъ-
ат маркази эшиги олдига боргач 
устбошига қараб, ичкарига ки-
ришга иккиланиб қолди. Шусиз 
хам йўқчилик туфайли қизининг 
тенгдошлари олдида изза бў-
лишидан қўрқиб юрган она бинонинг 
пастки қаватида дарс тугашини кута бошла-
ди. Шу пайт кўзи қизи билан тўқнашди. Она 
мамнун қўл силкиди. Бироқ қизи уни кўрма-
ганга олиб, девор ортига беркинди. Бир неча 
дақиқадан сўнг девор ортидан секин мўра-
лади. Бу онасининг бу аҳволда кутиб тури-
ши ёқмаганини англатарди. Бундан онанинг 
боши эгилди.

Бир ойдан сўнг она қизи ўқийдиган санъ-
ат марказидан талабалар кўргазмасига 
таклифнома олди. Қизини яна уятга қўйиш-
дан чўчиган она иккиланиб йўлга тушди...

Она деворга осиб қўйилган суратларни 

бирбир кўздан кечирар экан, бир портрет 
олдида тўхтаб қолди. Унинг тагига "Дунёда-
ги энг гўзал аёл" деб ёзилган эди. Унда 
ёмғирда соябон кўтарган, унга беланган 
фартук таққан, эски туфли кийиб олган аёл 
тасвирланган эди... Бу суратда ёмғирда қи-
зини кутиб турган она чизилган эди... 

Ўша куни қизи девор орқасига яшириниб, 
онасининг ўша ҳолатини тасаввурига муҳр-
лаган эди. Онанинг кўзларидан ёш оқа бош
лади... Шу пайт ёнида кўзлари меҳрга тўла 
қизини кўрди...

Барно ЖЎРАБОЕВА


